
Административ хокук бозулар турында

Татарстан Республикасы кодексы
	
	Татарстан Республикасы
Дәүләт Советы тарафыннан
2006 елның 16 ноябрендә
кабул ителде 




(2007 елның 7 ноябрендәге 45-ТРЗ номерлы, 2007 елның 8 ноябрендәге 49-ТРЗ номерлы, 2009 елның 5 февралендәге  12-ТРЗ номерлы, 2009 елның 29 июлендәге    33-ТРЗ номерлы, 2009 елның 22 октябрендәге 49-ТРЗ номерлы, 2009 елның 26 декабрендәге 70-ТРЗ номерлы, 2010 елның 12 гыйнварындагы 4-ТРЗ номерлы, 2010 елның 29 мартындагы 9-ТРЗ номерлы, 2010 елның 31 мартындагы 13-ТРЗ номерлы, 2010 елның 28 июнендәге 34-ТРЗ номерлы, 2010 елның 1 июлендәге 44 ТРЗ номерлы, 2010 елның 5 июлендәге 54-ТРЗ номерлы, 2010 елның 30 июлендәге 61-ТРЗ номерлы, 2010 елның 14 октябрендәге 65-ТРЗ номерлы, 2011 елның 16 июнендәге   29-ТРЗ номерлы, 18.06.2011 № 30-ТРЗ, 01.08.2011 № 59-ТРЗ, 2011 елның 10 октябрендәге 70-ТРЗ номерлы, 2011 елның 3 ноябрендәге 78-ТРЗ номерлы, 2011 елның 18 ноябрендәге 83-ТРЗ номерлы, 13.01.2012 № 1-ТРЗ, 2012 елның 13 гыйнварындагы 7-ТРЗ номерлы, 2012 елның 15 июнендәге 37-ТРЗ номерлы, 2012 елның 14 июлендәге 50-ТРЗ номерлы, 2012 елның 17 декабрендәге 85-ТРЗ номерлы, 2013 елның 12 гыйнварындагы 3-ТРЗ номерлы, 2013 елның 25 февралендәге 14-ТРЗ номерлы, 2013 елның 18 июнендәге 47-ТРЗ номерлы, 2013 елның 12 июлендәге 58-ТРЗ номерлы, 2013 елның 16 октябрендәге 79-ТРЗ номерлы, 2014 елның 28 февралендәге 11-ТРЗ номерлы, 2014 елның 14 маендагы 34-ТРЗ номерлы, 2014 елның 9 июнендәге 47-ТРЗ номерлы, 2014 елның 23 июлендәге 64-ТРЗ номерлы, 2014 елның 24 июлендәге 71-ТРЗ номерлы, 2014 елның 18 декабрендәге 128-ТРЗ номерлы, 2015 елның 4 мартындагы 7-ТРЗ номерлы, 2015 елның 11 апрелендәге 25-ТРЗ номерлы, 2015 елның 25 апрелендәге 29-ТРЗ номерлы, 2015 елның 29 декабрендәге 110-ТРЗ номерлы, 2016 елның 7 маендагы 29-ТРЗ номерлы, 2016 елның 9 июлендәге 60-ТРЗ номерлы, 2017 елның 27 апрелендәге 26-ТРЗ номерлы, 2017 елның 20 июлендәге      60-ТРЗ номерлы, 2017 елның 13 ноябрендәге 83-ТРЗ номерлы, 2017 елның                       19 декабрендәге 92-ТРЗ номерлы, 2018 елның 19 мартындагы 14-ТРЗ номерлы, 2018 елның 7 ноябрендәге 87-ТРЗ номерлы Татарстан Республикасы законнары редакциясендә)
I кисәк
ГОМУМИ НИГЕЗЛӘМӘЛӘР
1 бүлек. Административ хокук бозулар турындагы законнарның бурычлары
1.1 статья. Административ хокук бозулар турындагы законнарның бурычлары 
Административхокук бозулар турындагы законнарның бурычларына административ хокук бозулардан шәхесне яклау, кеше һәм граждан хокукларын һәм ирекләрен саклау, гражданнарның сәламәтлеген, халыкның санитария-эпидемиология иминлеген саклау, иҗтимагый әхлакны яклау, әйләнә-тирә мохитне саклау, дәүләт хакимиятен гамәлгә ашыруның билгеләнгән тәртибен, җәмәгать тәртибен һәм иҗтимагый иминлекне, милекне саклау, физик һәм юридик затларның законлы икътисадый мәнфәгатьләрен, җәмгыятьне һәм дәүләтне яклау, шулай ук административ хокук бозуларны кисәтү керә. 

1.11 статья. Әлеге Кодексның җайга салу предметы (статья 2013 елның 18 июнендәге 47-ТРЗ номерлы Татарстан Республикасы Законы белән кертелгән)

Әлеге Кодекс Административ хокук бозулар турында Россия Федерациясе кодексы нигезендә түбәндәгеләрне билгели:

1) федераль әһәмияткә ия булмаган һәм Административ хокук бозулар турында Россия Федерациясе кодексы белән җайга салынмаган мәсьәләләр буенча административ җаваплылыкны, шул исәптән Татарстан Республикасы законнарында һәм Татарстан Республикасы дәүләт хакимияте органнарының башка норматив хокукый актларында, Татарстан Республикасында җирле үзидарә органнарының норматив хокукый актларында каралган кагыйдәләрне һәм нормаларны бозган өчен административ җаваплылыкны;

2) әлеге Кодекста каралган административ хокук бозулар турындагы эшләрнең кем карамагында булуны;

3) әлеге Кодекста каралган административ хокук бозулар турында беркетмәләр төзүгә вәкаләтле вазыйфаи затлар исемлеген;
4) Административ хокук бозулар турында Россия Федерациясе кодексында каралган административ хокук бозулар турында беркетмәләр төзүгә вәкаләтле вазыйфаи затлар исемлеген. (4 пункт 2014 елның 23 июлендәге 64-ТРЗ номерлы Татарстан Республикасы Законы белән кертелгән, 2015 елның 11 апрелендәге      25-ТРЗ номерлы Татарстан Республикасы  Законы редакциясендә)
1.2 статья. Административ хокук бозулар турындагы эшләрне алып бару 

Әлеге Кодекста каралган административ хокук бозулар турындагы эшләрне алып бару, шул исәптән административ хокук бозулар турындагы эшләрне алып баруны тәэмин итү чараларын билгеләү, шулай ук административ җәзалар билгеләү турындагы карарларны үтәү Административ хокук бозулар турында Россия Федерациясе кодексында билгеләнә торган тәртиптә гамәлгә ашырыла. 

1.3 статья. Административ җаваплылыкка тартылырга тиешле затлар 

Әлеге Кодекста каралган административ хокук бозуларны кылган өчен административ җаваплылыкка Административ хокук бозулар турында Россия Федерациясе кодексында билгеләнгән затлар тартыла. 

II кисәк
МАХСУС ӨЛЕШ

2 бүлек. Гражданнар хокукларына, дәүләт хакимияте һәм җирле үзидарә институтларына яный торган административ хокук бозулар

2.1 статья. Телләр турында Татарстан Республикасы законнарын бозу 

Юл күрсәткечләрен һәм башка күрсәткечләрне, билгеләмәләрне, адрес атрибутикасын, башка визуаль мәгълүматны рәсмиләштергәндә һәм урнаштырганда телләр турында Татарстан Республикасы законнары таләпләрен үтәмәгән өчен, шулай ук телләр турында Татарстан Республикасы законнарын гражданнарның хокукларын һәм ирекләрен бозуга яисә гражданнарның тел билгесе буенча хокукларын чикләүгә китерерлек итеп бозган өчен –

кисәтү ясала яисә вазыйфаи затларга биш йөздән алып бер мең сумга кадәр күләмдә административ штраф салына (2007 елның 7 ноябрендәге 45-ТРЗ номерлы Татарстан Республикасы Законы редакциясендә) 

2.2 статья. Татарстан Республикасы Дәүләт Советы депутатының, муниципаль берәмлекнең вәкиллекле органы депутатының, җирле үзидарәнең сайланулы органы әгъзасының законлы таләпләрен үтәмәү (статья 2013 елның 12 гыйнварындагы       3-ТРЗ номерлы Татарстан Республикасы Законы редакциясендә)
1. Татарстан Республикасы дәүләт органының, җирле үзидарә органының, Татарстан Республикасы бюджеты, җирле бюджет акчалары исәбеннән тулысынча яисә өлешчә финанслана торган йә гамәлгә куючылары Татарстан Республикасы дәүләт хакимияте органнары һәм (яисә) җирле үзидарә органнары булган оешманың, иҗтимагый берләшмәнең вазыйфаи затлары Татарстан Республикасы Дәүләт Советы депутатының законлы таләпләрен үтәмәгән йә аның эшчәнлеген гамәлгә ашыруга каршылык тудырган өчен –

ике меңнән өч мең сумга кадәр күләмдә административ штраф салына. (1 өлеш 2013 елның 18 июнендәге 47-ТРЗ номерлы Татарстан Республикасы Законы редакциясендә)
2. Әлеге статьяның 1 өлешендә күрсәтелгән вазыйфаи затлар Татарстан Республикасы Дәүләт Советы депутатына, муниципаль берәмлекнең вәкиллекле органы депутатына, җирле үзидарәнең сайланулы органы әгъзасына мәгълүмат (документлар, материаллар, мөрәҗәгатьләргә җаваплар) бирүнең билгеләнгән срокларын үтәмәгән, шулай ук аларга күрәләтә ялган мәгълүмат биргән өчен –

бер меңнән ике мең сумга кадәр күләмдә административ штраф салына. (2 өлеш 2013 елның 18 июнендәге 47-ТРЗ номерлы  Татарстан Республикасы Законы редакциясендә)
2.3 статья. Татарстан Республикасында Кеше хокуклары буенча вәкаләтле вәкил, Татарстан Республикасында Бала хокуклары буенча вәкаләтле вәкил, Татарстан Республикасы Президенты каршындагы Эшкуарлар хокукларын яклау буенча вәкаләтле вәкил эшчәнлегенә каршылык күрсәтү (статья 2014 елның 14 маендагы 34-ТРЗ номерлы Татарстан Республикасы Законы редакциясендә)
1. Татарстан Республикасында Кеше хокуклары буенча вәкаләтле вәкил, Татарстан Республикасында Бала хокуклары буенча вәкаләтле вәкил, Татарстан Республикасы Президенты каршындагы Эшкуарлар хокукларын яклау буенча вәкаләтле вәкил эшчәнлегенә аларның карарларына йогынты ясау максатында катышкан, аларның законлы таләпләрен вазыйфаи затлар тарафыннан үтәмәгән, шулай ук Татарстан Республикасында Кеше хокуклары буенча вәкаләтле вәкил, Татарстан Республикасында Бала хокуклары буенча вәкаләтле вәкил, Татарстан Республикасы Президенты каршындагы Эшкуарлар хокукларын яклау буенча вәкаләтле вәкил эшчәнлегенә бүтән рәвештә каршылык күрсәткән өчен – 

ике меңнән алып өч мең сумга кадәр күләмдә административ штраф салына.

2. Татарстан Республикасында Кеше хокуклары буенча вәкаләтле вәкилгә, Татарстан Республикасында Бала хокуклары буенча вәкаләтле вәкилгә, Татарстан Республикасы Президенты каршындагы Эшкуарлар хокукларын яклау буенча вәкаләтле вәкилгә мәгълүмат (документлар, материаллар, мөрәҗәгатьләргә җаваплар) бирүнең билгеләнгән срокларын вазыйфаи затлар тарафыннан үтәмәгән өчен –

бер меңнән алып ике мең сумга кадәр күләмдә административ штраф салына.
2.4 статья. Татарстан Республикасы дәүләт символларына карата законсыз гамәлләр
Татарстан Республикасы Дәүләт гербына яисә Дәүләт флагына, мәсхәрәле сүзләр язып, бозып, юк итеп, ачыктан-ачык ихтирамсызлык күрсәткән өчен йә Татарстан Республикасы Дәүләт гербына, Дәүләт флагына, Дәүләт гимнына ачыктан-ачык саксызлык күрсәтелгән ысуллар белән алардан файдаланган, шулай ук аларны билгеләнгән кагыйдәләрне бозып кулланган өчен –

гражданнарга – өч йөздән алып биш йөз сумга кадәр; вазыйфаи затларга биш йөздән алып бер мең сумга кадәр күләмдә административ штраф салына. (2007 елның 7 ноябрендәге 45-ТРЗ номерлы Татарстан Республикасы Законы редакциясендә) 

2.5 статья. Татарстан Республикасы дәүләт бүләкләрен законсыз әзерләү яисә йөртү
1. Татарстан Республикасы дәүләт бүләкләре кебек үк яисә аларга охшаган бүләкләр яки күкрәк тамгалары әзерләгән өчен –

өч йөздән алып биш йөз сумга кадәр күләмдә административ штраф салына. (1 өлеш 2007 елның 7 ноябрендәге 45-ТРЗ номерлы, 2013 елның 18 июнендәге 47-ТРЗ номерлы  Татарстан Республикасы законнары редакциясендә)
2. Татарстан Республикасы дәүләт бүләкләрен йөртүгә хокуклары булмаган затлар йөрткән өчен –

бер йөздән алып өч йөз сумга кадәр күләмдә административ штраф салына. (2 өлеш 2007 елның 7 ноябрендәге 45-ТРЗ номерлы, 2013 елның 18 июнендәге 47-ТРЗ номерлы  Татарстан Республикасы законнары редакциясендә)
2.6 статья. Җирле үзидарә органнарының муниципаль хокукый актларын үтәмәү 
1. Җирле үзидарә органнарының үз вәкаләтләре чикләрендә кабул ителгән муниципаль хокукый актларын үтәмәгән өчен, әлеге Кодексның 2.7, 2.8, 3.2 – 3.7 статьяларында каралган очраклардан тыш, –

кисәтү ясала яисә гражданнарга – бер меңнән алып ике мең биш йөз сумга кадәр; вазыйфаи затларга – унбиш меңнән алып утыз мең сумга кадәр; юридик затларга ике йөз меңнән алып биш йөз мең сумга кадәр административ штраф салына. (1 өлеш 2012 елның 13 гыйнварындагы 1-ТРЗ номерлы, 2013 елның 18 июнендәге 47-ТРЗ номерлы,  Татарстан Республикасы законнары редакциясендә) 

2. Шул ук гамәлләрне ел дәвамында кабат кылган (гамәл кылмаган) өчен –

гражданнарга – ике мең биш йөздән алып биш мең сумга кадәр; вазыйфаи затларга – утыз меңнән алып илле мең сумга кадәр; юридик затларга биш йөз меңнән алып бер миллион сумга кадәр административ штраф салына. (2 өлеш 2012 елның 13 гыйнварындагы 1-ТРЗ номерлы Татарстан Республикасы Законы белән кертелгән, 2013 елның 18 июнендәге 47-ТРЗ номерлы, 2017 елның 19 декабрендәге 92-ТРЗ номерлы Татарстан Республикасы законнары редакциясендә)
2.7 статья. Муниципаль берәмлекләрнең рәсми символларыннан файдалану тәртибен бозу

Муниципаль берәмлекләрнең рәсми символларыннан файдалану тәртибен бозган өчен –

кисәтү ясала яисә вазыйфаи затларга бер йөздән алып бер мең сумга кадәр күләмдә административ штраф салына. (2007 елның 7 ноябрендәге 45-ТРЗ номерлы Татарстан Республикасы Законы редакциясендә) 

2.8 статья. Сату һәм (яисә) реализацияләү максатларында өй шартларында этил спиртлы продукция җитештерү
Сату һәм (яисә) реализацияләү максатларында өй шартларында этил спиртлы продукция җитештергән өчен –

гражданнарга өч меңнән алып биш мең сумга кадәр күләмдә административ штраф салына. (2007 елның 7 ноябрендәге 45-ТРЗ номерлы, 2010 елның 31 мартындагы 13-ТРЗ номерлы Татарстан Республикасы законнары редакциясендә)
2.9 статья. Үз көчен югалткан. – 2011 елның 18 ноябрендәге 83-ТРЗ номерлы Татарстан Республикасы Законы 
2.10 статья. Үз көчен югалткан. – 2011 елның 16 июнендәге 29-ТРЗ номерлы Татарстан Республикасы Законы 

2.11 статья. Гражданнарның торак хокукларын яклауны тәэмин итү турындагы Татарстан Республикасы законнарын бозу (статья 2011 елның 10 октябрендәге 70-ТРЗ номерлы Татарстан Республикасы Законы белән кертелгән)
Күпфатирлы йортларга идарә итү, күпфатирлы йорттагы урыннар милекчеләренең уртак мөлкәтен карап тоту, коммуналь хезмәтләр күрсәтү, торак урыны һәм коммуналь хезмәт күрсәтүләр өчен түләүдән алына торган чыгымнарны тоту өлкәсендә гражданнарның торак хокукларын яклауны тәэмин итү турындагы Татарстан Республикасы законнары таләпләрен үтәмәгән өчен – 
вазыйфаи затларга – дүрт меңнән алып биш мең сумга кадәр; юридик затларга кырык меңнән алып илле мең сумга кадәр административ штраф салына.
2.12 статья. Гражданнарны социаль ипотека системасында торак шартларын яхшыртуга мохтаҗлар буларак исәпкә кую кагыйдәләрен һәм тәртибен бозу (статья 2012 елның 15 июнендәге 37-ТРЗ номерлы Татарстан Республикасы Законы белән кертелгән)

Гражданнарны социаль ипотека системасында торак шартларын яхшыртуга мохтаҗлар буларак исәпкә кую кагыйдәләрен һәм тәртибен, шулай ук әлеге исәпне алып бару тәртибен гражданнарны исәпкә куюдан йә гражданнарны исәптән төшереп калдырудан законсыз рәвештә баш тартуга китерерлек итеп бозган өчен –

вазыйфаи затларга биш меңнән сигез мең сумга кадәр күләмдә административ штраф салына.

2.13 статья. Гражданнарны социаль наем шартнамәләре буенча бирелә торган торак урыннарга мохтаҗлар буларак исәпкә кую һәм исәпне алып бару тәртибен бозу (статья 2012 елның 15 июнендәге 37-ТРЗ номерлы Татарстан Республикасы Законы белән кертелгән)

Гражданнарны социаль наем шартнамәләре буенча бирелә торган торак урыннарга мохтаҗлар буларак исәпкә кую тәртибен, шулай ук әлеге исәпне алып бару тәртибен гражданнарны исәпкә куюдан йә гражданнарны исәптән төшереп калдырудан законсыз рәвештә баш тартуга китерерлек итеп бозган өчен – 

вазыйфаи затларга биш меңнән сигез мең сумга кадәр күләмдә административ штраф салына.
2.14 статья. Тартмый торган тәмәке әйберләре белән Татарстан Республикасы территориясендә күпләп һәм ваклап сәүдә итүне тыюны бозу (статья 2014 елның 18 декабрендәге     128-ТРЗ номерлы Татарстан Республикасы Законы белән кертелгән)
Тартмый торган тәмәке әйберләре белән Татарстан Республикасы территориясендә күпләп һәм ваклап сәүдә итүне тыюны бозган өчен –

гражданнарга бер меңнән алып ике мең сумга кадәр; вазыйфаи затларга – өч меңнән алып дүрт мең сумга кадәр; юридик затларга егерме меңнән алып утыз мең сумга кадәр административ штраф салына.
2.15. статья. Террорчылыкны профилактикалау, аның чагылышларыннан килгән зыяннарны  минимальләштерү һәм (яисә)  бетерү буенча коллегиаль орган карарларын үтәмәү яисә бозу (статья 2018 елның 7 ноябрендәге 87-ТРЗ номерлы Татарстан Республикасы Законы белән кертелгән)
1. Татарстан Республикасында федераль башкарма хакимият органнары территориаль органнарының, Татарстан Республикасы башкарма хакимияте органнарының һәм җирле үзидарә органнарының террорчылыкны профилактикалау,  шулай ук аның чагылышларыннан килгән зыяннарны 
минимальләштерү һәм (яисә) бетерү эшчәнлеген координацияләүне тәэмин итү максатларында Россия Федерациясе Президенты карары белән төзелгән коллегиаль орган (әлеге статьяда алга таба – Татарстан Республикасының террорчылыкны профилактикалау органы) компетенциясе чикләрендә кабул ителгән карарны үтәмәгән яисә бозган өчен,  –
 гражданнарга  – өч мең сум; вазыйфаи затларга – егерме мең сум; юридик затларга  илле мең сум күләмендә административ штраф салына.  

2.  Татарстан Республикасының бер яисә берничә муниципаль берәмлеге территорияләрендә террорчылыкны профилактикалау, аның чагылышларыннан килгән зыяннарны  минимальләштерү    һәм (яисә)  бетерү буенча Татарстан Республикасының террорчылыкны профилактикалау органы җитәкчесе карары белән төзелгән коллегиаль орган компетенциясе чикләрендә кабул ителгән карарны үтәмәгән яисә бозган өчен, –
гражданнарга  –  бер мең сумнан алып өч мең сумга кадәр; вазыйфаи затларга – биш мең сумнан алып ун мең сумга кадәр; юридик затларга – утыз мең сумнан алып илле мең сумга кадәрге күләмдә административ штраф салына.
3 бүлек. Әйләнә-тирә табигать мохитен саклау, төзекләндерү һәм җәмәгать тәртибен саклау өлкәсендә административ хокук бозулар (бүлек исеме 2009 елның 26 декабрендәге  70-ТРЗ номерлы Татарстан Республикасы Законы редакциясендә)
3.1 статья. Сирәк очрый һәм юкка чыгу куркынычы яный торган хайваннар яисә үсемлекләр төрләрен юк итү (статья 2016 елның 7 маендагы 29-ТРЗ номерлы Татарстан Республикасы Законы редакциясендә)
Татарстан Республикасының Кызыл китабына кертелгән, сирәк очрый һәм юкка чыгу куркынычы яный торган хайваннар яисә үсемлекләр төрләрен юк итүгә, шулай ук әлеге хайваннарның  үлеменә, саны кимүгә йә яшәү тирәлеге бозылуга яисә мондый үсемлекләрнең юкка чыгуына китерү ихтималы булган гамәлләр (гамәл кылмау) йә күрсәтелгән хайваннарны яисә үсемлекләрне, аларның продуктларын,  өлешләрен йә дериватларын шуңа тиешле рөхсәтсез яисә, рөхсәттә каралган шартларны бозып, йә Татарстан Республикасы норматив хокукый актларында билгеләнгән башка тәртипне бозып, тапкан, саклаган, транспортта йөрткән, җыйган, тоткан, сатып алган, саткан йә башка урынга җибәргән өчен – 

гражданнарга – ике меңнән алып дүрт мең сумга кадәр; вазыйфаи затларга – ун меңнән алып унбиш мең сумга кадәр; юридик затларга йөз меңнән алып ике йөз мең сумга кадәр административ штраф салына. 
3.2 статья. Урам сәүдәсен оештыру тәртибен бозу (статья 2013 елның 18 июнендәге 47-ТРЗ номерлы  Татарстан Республикасы Законы редакциясендә)
1. Әлеге статьяның 3 өлешендә каралган очраклардан тыш, шул максатлар өчен билгеләнмәгән урыннарда сәүдә иткән өчен –

кисәтү ясала яисә гражданнарга – бер меңнән алып өч мең сумга кадәр; вазыйфаи затларга – биш меңнән алып ун мең сумга кадәр; юридик затларга егерме мең сумнан алып илле мең сумга кадәр күләмдә административ штраф салына.             (1 өлеш 2014 елның 9 июнендәге 47-ТРЗ номерлы, 2017 елның 19 декабрендәге                92-ТРЗ номерлы Татарстан Республикасы законнары редакциясендә)
2. Әлеге статьяның 1 өлешендә каралган гамәлләрне ел дәвамында кабат кылган өчен –

гражданнарга – өч меңнән алып биш мең сумга кадәр; вазыйфаи затларга – ун мең сумнан алып егерме мең сумга кадәр; юридик затларга йөз илле меңнән алып ике йөз мең сумга кадәр административ штраф салына. (2 өлеш 2014 елның 9 июнендәге 47-ТРЗ номерлы  Татарстан Республикасы Законы редакциясендә)
3. Стационар булмаган сәүдә объектларын урнаштыру тәртибен (схемасын) бозган өчен – 

кисәтү ясала яисә гражданнарга – өч меңнән алып дүрт мең сумга кадәр; вазыйфаи затларга – ун меңнән алып унбиш мең сумга кадәр; юридик затларга йөз меңнән алып йөз илле мең сумга кадәр күләмдә административ штраф салына.                (3 өлеш 2014 елның 9 июнендәге 47-ТРЗ номерлы, 2017 елның 19 декабрендәге                92-ТРЗ номерлы Татарстан Республикасы законнары редакциясендә)
4. Әлеге статьяның 3 өлешендә каралган гамәлләрне ел дәвамында кабат кылган өчен –

гражданнарга – дүрт меңнән алып биш мең сумга кадәр; вазыйфаи затларга – егерме мең сумнан алып утыз мең сумга кадәр; юридик затларга ике йөз меңнән алып өч йөз мең сумга кадәр күләмдә административ штраф салына. (4 өлеш 2014 елның 9 июнендәге 47-ТРЗ номерлы Татарстан Республикасы Законы редакциясендә) 

3.3 статья. Җир асты коммуникацияләрен тоту кагыйдәләрен бозу

Телефон, җылылык, суүткәргеч, газ, канализация коеларын, яңгыр сулары агып төшә торган урыннарны һәм җәяүлеләр өчен билгеләнгән киртәләрне тоту кагыйдәләрен җәяүлеләрнең гомеренә һәм сәламәтлегенә, транспорт хәрәкәтенең иминлегенә янарлык итеп бозган өчен –

вазыйфаи затларга – бер меңнән алып ике мең биш йөз сумга кадәр; юридик затларга хезмәт өчен түләүнең илледән алып ике йөз минималь күләменә кадәр административ штраф салына. (2007 елның 7 ноябрендәге 45-ТРЗ номерлы Татарстан Республикасы Законы редакциясендә) 
3.4 статья. Урамны, квартал эчен яктырту кагыйдәләрен бозу
Урамны, квартал эчен яктырту җайланмалары куймаган яисә аларны төзек булмаган хәлдә тоткан өчен –

вазыйфаи затларга – бер меңнән алып ике мең биш йөз сумга кадәр; юридик затларга биш меңнән алып егерме мең сумга кадәр күләмдә административ штраф салына. (2007 елның 7 ноябрендәге 45-ТРЗ номерлы Татарстан Республикасы Законы редакциясендә) 

3.5 статья. Тышкы мәгълүматны урнаштыру тәртибен бозу (2010 елның 1 июлендәге 44 ТРЗ номерлы 2010 елның 1 июлендәге 44 ТРЗ номерлы  Татарстан Республикасы Законы редакциясендә) 
1. Элмә такталарны, белдерүләрне, листовкаларны һәм башка тышкы мәгълүматны шул максатлар өчен билгеләнмәгән урыннарда урнаштырган, шулай ук тышкы мәгълүматны урнаштыру урыннарын тиешле халәттә тотмаган өчен –

кисәтү ясала яисә гражданнарга – бер мең сум; вазыйфаи затларга – унбиш меңнән алып егерме мең сумга кадәр; юридик затларга унбиш меңнән алып егерме биш мең сумга кадәр күләмдә административ штраф салына. (1 өлеш 2013 елның 18 июнендәге 47-ТРЗ номерлы  Татарстан Республикасы Законы редакциясендә)
2. Шул ук гамәлләрне ел дәвамында кабат кылган өчен – 

гражданнарга – ике мең биш йөз сумнан алып өч мең биш йөз сумга кадәр; вазыйфаи затларга – утыз меңнән алып кырык мең сумга кадәр; юридик затларга илле меңнән алып йөз мең сумга кадәр күләмдә административ штраф салына. (2 өлеш 2013 елның 18 июнендәге 47-ТРЗ номерлы  Татарстан Республикасы Законы редакциясендә)
3.6 статья. Җирлекләр һәм шәһәр округлары территорияләрен төзекләндерүнең муниципаль кагыйдәләрен, калдыклар белән эш итүнең муниципаль кагыйдәләрен бозу (статья 2012 елның 13 гыйнварындагы 1-ТРЗ номерлы Татарстан Республикасы Законы  редакциясендә)
1. Җирлекләр һәм шәһәр округлары территорияләрен төзекләндерүнең муниципаль кагыйдәләрен, әлеге Кодексның 3.17 статьясында каралган очраклардан тыш, калдыклар белән эш итүнең муниципаль кагыйдәләрен бозган өчен – 

кисәтү ясала яисә гражданнарга – ике меңнән алып өч мең биш йөз сумга кадәр; вазыйфаи затларга – унбиш меңнән алып утыз мең сумга кадәр; юридик затларга ике йөз меңнән алып биш йөз мең сумга кадәр административ штраф салына. (1 өлеш 2013 елның 18 июнендәге 47-ТРЗ номерлы, 2017 елның                             19 декабрендәге 92-ТРЗ номерлы, 2018 елның 19 мартындагы 14-ТРЗ номерлы Татарстан Республикасы законнары редакциясендә)
2. Шул ук гамәлләрне ел дәвамында кабат кылган өчен –

гражданнарга – өч мең биш йөз сумнан алып биш мең сумга кадәр; вазыйфаи затларга – утыз меңнән алып илле мең сумга кадәр; юридик затларга биш йөз меңнән алып бер миллион сумга кадәр административ штраф салына. (2 өлеш 2013 елның 18 июнендәге 47-ТРЗ номерлы Татарстан Республикасы Законы редакциясендә)
3.7 статья. Этләрне урамда йөртү тәртибен бозу
Урамнарда, паркларда, скверларда, барлык төрдәге җәмәгать транспортында һәм башка җәмәгать урыннарында борынчасыз һәм муенчаксыз этләр белән йөргән, шулай ук аларны җәмәгать урыннарында караучысыз калдырган өчен –

өч йөздән алып бер мең сумга кадәр күләмдә административ штраф салына. (2007 елның 7 ноябрендәге 45-ТРЗ номерлы Татарстан Республикасы Законы редакциясендә)
3.8 статья. Төнлә гражданнарның тынычлыгын һәм тынлыкны бозу( (статья 2010 елның 12 гыйнварындагы 4-ТРЗ номерлы Татарстан Республикасы Законы редакциясендә)
1. Төнлә гражданнарның тынычлыгын һәм тынлыкны бозган өчен –

кисәтү ясала яисә гражданнарга – биш йөздән алып бер мең сумга кадәр, вазыйфаи затларга – биш меңнән алып ун мең сумга кадәр, юридик затларга егерме меңнән алып илле мең сумга кадәр күләмдә административ штраф салына. (1 өлеш 2013 елның 18 июнендәге 47-ТРЗ номерлы  Татарстан Республикасы Законы редакциясендә)
2. Шушы гамәлләрне ел дәвамында кабат кылган өчен – 

гражданнарга – бер мең ярымнан алып ике мең сумга кадәр, вазыйфаи затларга – унбиш меңнән алып егерме мең сумга кадәр, юридик затларга алтмыш меңнән алып җитмеш мең сумга кадәр күләмдә административ штраф салына. (2 өлеш 2013 елның 18 июнендәге 47-ТРЗ номерлы  Татарстан Республикасы Законы редакциясендә)
3.9 статья. Үз көчен югалткан. – 29.03.2010 № 9-ТРЗ Татарстан Республикасы Законы
3.10 статья. Татарстан Республикасы территориясендә су объектларында кешеләр гомерен саклау кагыйдәләрен бозу (статья 2009 елның 26 декабрендәге 70-ТРЗ номерлы Татарстан Республикасы Законы белән кертелгән, 2014 елның 23 июлендәге 64-ТРЗ номерлы Татарстан Республикасы Законы редакциясендә)

1. Әлеге статьяның 2 өлешендә каралган очраклардан тыш, Татарстан Республикасы территориясендә су объектларында кешеләр гомерен саклау кагыйдәләрен бозган өчен –

кисәтү ясала яисә гражданнарга бер меңнән алып бер мең биш йөз сумга кадәр; вазыйфаи затларга – дүрт меңнән алып биш мең сумга кадәр; юридик затларга кырык меңнән алып илле мең сумга кадәр административ штраф салына.

2. Бозның калынлыгы 7 сантиметрдан кимрәк булганда, су объектлары бозына җәяүләп һәм (яисә) транспортта кергән өчен –

кисәтү ясала яисә гражданнарга бер мең биш йөз сумнан алып ике мең сумга кадәр; вазыйфаи затларга – биш меңнән алып җиде мең сумга кадәр; юридик затларга илле меңнән алып җитмеш мең сумга кадәр административ штраф салына.
3.11 статья. Балаларның сәламәтлегенә һәм аларның үсешенә зыян китерүне кисәтү чараларын тәэмин итү таләпләрен үтәмәү (статья 2010 елның 14 октябрендәге 65-ТРЗ номерлы Татарстан Республикасы Законы белән кертелгән)
1. Балаларның сәламәтлегенә, аларның физик, интеллектуаль, психик, рухи һәм әхлакый үсешенә зыян китерүне кисәтү чараларын тәэмин итүнең Татарстан Республикасы законнарында билгеләнгән таләпләрен үтәмәгән өчен –

кисәтү ясала яисә гражданнарга – биш йөздән алып бер мең сумга кадәр; вазыйфаи затларга – өч меңнән алып биш мең сумга кадәр; юридик затларга унбиш меңнән алып егерме мең сумга кадәр күләмдә административ штраф салына. (1 өлеш 2013 елның 18 июнендәге 47-ТРЗ номерлы  Татарстан Республикасы Законы редакциясендә)
2. Шул ук гамәлләрне ел дәвамында кабат кылган өчен –

гражданнарга – ике мең сум; вазыйфаи затларга – унбиш мең сум; юридик затларга илле мең сум күләмендә административ штраф салына. (2 өлеш 2013 елның 18 июнендәге 47-ТРЗ номерлы  Татарстан Республикасы Законы редакциясендә)
3.12 статья. Үз көчен югалткан. – 2011 елның 3 ноябрендәге 78-ТРЗ номерлы Татарстан Республикасы Законы

3.13 статья. Умартачылык өлкәсендә Татарстан Республикасы законнарында билгеләнгән таләпләрне бозу (статья 2012 елның 15 июнендәге 37-ТРЗ номерлы Татарстан Республикасы Законы белән кертелгән)
Умарта кортлары ояларын урнаштырганда кешеләрнең иминлеген тәэмин итү буенча билгеләнгән таләпләрне бозган өчен – 

гражданнарга – ике меңнән дүрт мең сумга кадәр; вазыйфаи затларга – биш меңнән тугыз мең сумга кадәр; юридик затларга ун меңнән унбиш мең сумга кадәр күләмдә административ штраф салына.
3.14 статья. Мәдәни-тамаша чараларында булганда иҗтимагый тәртипне бозу (статья 2012 елның 17 декабрендәге 85-ТРЗ номерлы Татарстан Республикасы Законы белән кертелгән; статья исеме 2014 елның 28 февралендәге 11-ТРЗ номерлы Татарстан Республикасы Законы редакциясендә)
1. Мәдәни-тамаша чаралары уздыру вакытында тамашачылар спорт мәйданчыгына, уен кырына, йөгерү юлына, манежга, сәхнәгә (шул исәптән боз сәхнәгә) үз белдеге белән чыккан өчен – 

гражданнарга биш йөздән бер мең сумга кадәр күләмдә административ штраф салына. (1 өлеш 2013 елның 18 июнендәге 47-ТРЗ номерлы, 2014 елның 28 февралендәге 11-ТРЗ номерлы Татарстан Республикасы законнары редакциясендә)
2. Әлеге статьяның 1 өлешендә каралган гамәлләрне ел дәвамында шул ук гамәлләрне кабат кылган өчен – 

гражданнарга бер меңнән өч мең сумга кадәр күләмдә административ штраф салына. (2 өлеш 2013 елның 18 июнендәге 47-ТРЗ номерлы Татарстан Республикасы Законы редакциясендә)
3. Трибунага, спорт мәйданчыгына, уен кырына, йөгерү юлына, манежга, сәхнәгә (шул исәптән боз сәхнәгә), су объекты акваториясенә мәдәни-тамаша чаралары үткәрүгә комачаулый торган ят әйберләр ташлаган өчен –

гражданнарга бер меңнән ике мең сумга кадәр күләмдә административ штраф салына. (3 өлеш 2013 елның 18 июнендәге 47-ТРЗ номерлы, 2014 елның 28 февралендәге 11-ТРЗ номерлы Татарстан Республикасы законнары редакциясендә)
4. Әлеге статьяның 3 өлешендә каралган гамәлләрне ел дәвамында шул ук гамәлләрне кабат кылган өчен –
 гражданнарга өч меңнән биш мең сумга кадәр күләмдә административ штраф салына. (4 өлеш 2013 елның 18 июнендәге 47-ТРЗ номерлы Татарстан Республикасы Законы редакциясендә)
3.15 статья. Җәмәгать урыннарында гражданнарга бәйләнү (статья 2013 елның 18 июнендәге 47-ТРЗ номерлы Татарстан Республикасы Законы белән кертелгән)
1. Җәмәгать урыннарында гражданнарга хәер сорау, күрәзәлек итү, сексуаль характердагы хезмәт күрсәтүләр максатыннан ялыктыргыч бәйләнеп, җәмәгать тәртибен бозган өчен –

кисәтү ясала яисә йөз сумнан алып биш йөз сумга кадәр күләмдә административ штраф салына.

2. Ел дәвамында шул ук гамәлләрне кабат кылган өчен – 

өч мең сумнан алып биш мең сумга кадәр күләмдә административ штраф салына.
3.16 статья. Транспорт чараларын түләүле муниципаль парковкада (парковка урыннарында) урнаштырган өчен түләмәү (статья 2015 елның 4 мартындагы 7-ТРЗ номерлы Татарстан Республикасы Законы белән кертелгән)
Транспорт чарасын түләүле муниципаль парковкада (парковка урыннарында) урнаштырганга түләмәгән өчен –
ике мең биш йөз сум күләмендә административ штраф салына. 

Искәрмә. Әлеге статьяда түләүле муниципаль парковка (парковка урыннары) дигәндә махсус билгеләнгән һәм кирәк булганда төзелгән һәм җиһазландырылган, шул исәптән җирле әһәмияттәге гомуми файдаланудагы автомобиль юлының өлеше булган һәм (яисә) юлның транспорт чарасы йөрү өлеше һәм (яисә) тротуар, юл кырые, эстакада яисә күпер янәшәсендәге урын булган йә эстакада астының яисә күпер астының, мәйданнарның һәм урам-юл челтәренең башка объектларының, биналарның яисә корылмаларның өлеше булган һәм вәкаләтле орган карары буенча түләүле нигездә транспорт чараларын оешкан рәвештә куеп тору өчен билгеләнгән урыннан гыйбарәт территориянең төзекләндерү элементы (төзекләндерү объекты) дип аңларга кирәк.
3.17 статья. Транспорт чараларын яшелләндерелгән территорияләрдә, балалар һәм спорт мәйданчыкларында, хайваннар йөртү өчен мәйданчыкларда, шулай ук йорт янындагы территориядә урнашкан хуҗалык мәйданчыкларында урнаштыру (статья 2018 елның 19 мартындагы 14-ТРЗ номерлы Татарстан Республикасы Законы белән кертелгән)
Транспорт чараларын торак пунктлар чикләрендәге яшелләндерелгән территорияләрдә (газоннарны, чәчәк түтәлләрен һәм үлән үсемлекләр белән капланган башка территорияләрне кертеп), балалар һәм спорт мәйданчыкларында, шулай ук йорт янындагы территориядә урнашкан хуҗалык мәйданчыкларында урнаштырган өчен –

гражданнарга – ике меңнән алып өч мең биш йөз сумга кадәр; вазыйфаи затларга – биш меңнән алып егерме мең сумга кадәр; юридик затларга илле меңнән алып йөз мең сумга кадәр административ штраф салына.
Искәрмә. Әлеге статьяның нигезләмәләре юридик затларның һәм гражданнарның хокукка каршы гамәлләрне булдырмауга, аварияләрне, табигать бәла-казаларын, башка гадәттән тыш хәлләрне булдырмауга һәм аларның зыяннарын бетерүгә, янгыннарны сүндерүгә, гражданнарның иминлеген тәэмин итүгә яисә халыкның яшәешен тәэмин итү объектларының эшләвенә бәйле кичектергесез эшләрне башкаруга, оборона чараларын (шул исәптән гражданнар оборонасы һәм мобилизация буенча чараларны) үтәүгә, дәүләтнең оборона сәләтен һәм иминлеген тәэмин итүгә, җәмәгать тәртибен һәм җәмәгать иминлеген саклауга, гражданнарны коткаруга, аларның тормышына яисә сәламәтлегенә куркыныч янауны бетерүгә юнәлдерелгән гамәлләренә таралмый.
4 бүлек. Милек саклау өлкәсендәге хокук бозулар өчен административ җаваплылык

4.1 статья. Үз көчен югалткан. – 2014 елның 24 июлендәге 71-ТРЗ номерлы Татарстан Республикасы Законы
4.2 статья. Үз көчен югалткан. – 2014 елның 24 июлендәге 71-ТРЗ номерлы Татарстан Республикасы Законы
4.3 статья. Татарстан Республикасы милкендәге торак булмаган фонд объекты белән эш итү һәм әлеге объекттан файдалану тәртибен бозу
1. Татарстан Республикасы милкендәге торак булмаган фонд объекты белән Татарстан Республикасы башкарма хакимиятенең махсус вәкаләтле органы рөхсәтеннән башка эш иткән өчен –

вазыйфаи затларга кырык меңнән алып илле мең сумга кадәр күләмдә административ штраф салына. (1 өлеш 2007 елның 7 ноябрендәге 45-ТРЗ номерлы, 2013 елның 18 июнендәге 47-ТРЗ номерлы, 2014 елның 9 июнендәге 47-ТРЗ номерлы  Татарстан Республикасы законнары редакциясендә)
2. Татарстан Республикасы милкендәге торак булмаган фонд объектыннан тиешенчә рәсмиләштерелгән документларсыз йә торак булмаган фонд объектларын эксплуатацияләүнең һәм тотуның билгеләнгән нормаларын һәм кагыйдәләрен бозып файдаланган өчен –

гражданнарга – өч меңнән алып биш мең сумга кадәр; вазыйфаи затларга – егерме меңнән алып утыз мең сумга кадәр; юридик затларга ике йөз меңнән алып өч йөз мең сумга кадәр административ штраф салына. (2 өлеш 2007 елның 7 ноябрендәге 45-ТРЗ номерлы, 2013 елның 18 июнендәге 47-ТРЗ номерлы, 2014 елның 9 июнендәге 47-ТРЗ номерлы  Татарстан Республикасы законнары редакциясендә)
4.4 статья. Муниципаль милектәге торак булмаган фонд объекты белән эш итү һәм күрсәтелгән объекттан файдалану тәртибен бозу

1. Муниципаль милектәге торак булмаган фонд объекты белән җирле үзидарә органы рөхсәтеннән башка эш иткән өчен –

вазыйфаи затларга кырык меңнән алып илле мең сумга кадәр күләмдә административ штраф салына. (1 өлеш 2007 елның 7 ноябрендәге 45-ТРЗ номерлы, 2013 елның 18 июнендәге 47-ТРЗ номерлы , 2014 елның 9 июнендәге 47-ТРЗ номерлы  Татарстан Республикасы законнары редакциясендә)
2. Үз көчен югалткан. – 2017 елның 13 ноябрендәге 83-ТРЗ номерлы Татарстан Республикасы Законы)
5 бүлек. Транспортта хокук бозулар өчен административ җаваплылык
5.1 статья. Билетсыз йөрү 

Гомуми файдаланудагы автомобиль һәм шәһәр электр транспортында билетсыз йөргән өчен – 

өч йөз сум күләмендә административ штраф салына. (2007 елның 7 ноябрендәге 45-ТРЗ номерлы, 2013 елның 12 июлендәге 58-ТРЗ номерлы Татарстан Республикасы законнары редакциясендә)
5.2 статья. Багаж йөртү кагыйдәләрен бозу
Гомуми файдаланудагы автомобиль һәм шәһәр электр транспортында багажны түләүсез йөрткән өчен – 

өч йөз сум күләмендә административ штраф салына. (2007 елның 7 ноябрендәге 45-ТРЗ номерлы, 2013 елның 12 июлендәге 58-ТРЗ номерлы Татарстан Республикасы законнары редакциясендә)
5.3 статья. Үз көчен югалткан. – 2013 елның 25 февралендәге 14-ТРЗ номерлы Татарстан Республикасы Законы.

5.4 статья. Үз көчен югалткан. – 2013 елның 25 февралендәге 14-ТРЗ номерлы Татарстан Республикасы Законы.

5.5 статья. Үз көчен югалткан. – 2013 елның 25 февралендәге 14-ТРЗ номерлы Татарстан Республикасы Законы.

5.6 статья. Пассажирны йөртүдән баш тарту
 (статья 2010 елның 5 июлендәге 54-ТРЗ номерлы 2010 елның 5 июлендәге 54-ТРЗ номерлы Татарстан Республикасы Законы белән кертелгән)

Социаль йөрү документы булган пассажирны йөртүгә гомуми файдаланудагы автомобиль һәм җир өсте электр шәһәр транспортының тышкы яисә эчке ягында бу категориягә караган гражданнарны йөртүгә язма рәвештә тыю урнаштырып йә тиешенчә рәсмиләштерелгән йөрү документларын кабул итүдән йөртүче һәм (яисә) кондуктор баш тартып, шулай ук йөртүдән сүз белән тыеп, физик каршылык күрсәтеп яисә социаль йөрү документы булган пассажирның транспортта йөрүенә тоткарлык тудыра торган бүтән гамәлләр кылып каршы төшүгә юнәлтелгән гамәл өчен –

гражданнарга – бер мең сум; вазыйфаи затларга – өч мең сумнан алып биш мең сумга кадәр; юридик затларга унбиш мең сумнан алып егерме мең сумга кадәр күләмдә административ штраф салына. (2012 елның 13 гыйнварындагы 7-ТРЗ номерлы, 2013 елның 18 июнендәге 47-ТРЗ номерлы   Татарстан Республикасы законнары редакциясендә)
Икенче өлеш үз көчен югалткан. – 2013 елның 18 июнендәге 47-ТРЗ номерлы  Татарстан Республикасы Законы. 
6 бүлек. Үз көчен югалткан. – 2013 елның 16 октябрендәге 79-ТРЗ номерлы Татарстан Республикасы Законы.
III кисәк
АДМИНИСТРАТИВ ХОКУК БОЗУЛАР ТУРЫНДАГЫ ЭШЛӘРНЕҢ КЕМ КАРАМАГЫНДА БУЛУЫ

7 бүлек. Административ хокук бозулар турындагы эшләрне карарга вәкаләтле судьялар, органнар, вазыйфаи затлар
7.1 статья. Җәмәгать судьялары 

Җәмәгать судьялары әлеге Кодексның 2.1 – 2.5, 2.11 – 2.15, 3.7 – 3.10, 3.13 – 3.15, 4.3, 4.4 статьяларында каралган административ хокук бозулар турындагы эшләрне карыйлар. (2009 елның 26 декабрендәге  70-ТРЗ номерлы, 2010 елның 30 июлендәге 61-ТРЗ номерлы, 2011 елның 10 октябрендәге 70-ТРЗ номерлы, 2011 елның 3 ноябрендәге 78-ТРЗ номерлы, 2011 елның 18 ноябрендәге 83-ТРЗ номерлы 2011 елның 18 ноябрендәге 83-ТРЗ номерлы, 2012 елның 15 июнендәге 37-ТРЗ номерлы, 2012 елның 17 декабрендәге 85-ТРЗ номерлы, 2013 елның 18 июнендәге     47-ТРЗ номерлы, 2013 елның 16 октябрендәге 79-ТРЗ номерлы, 2014 елның 18 декабрендәге 128-ТРЗ номерлы, 2018 елның 7 ноябрендәге 87-ТРЗ номерлы Татарстан Республикасы законнары редакциясендә)
7.2 статья. Татарстан Республикасында этил спирты, алкогольле һәм спиртлы продукция җитештерүгә һәм аларның әйләнешенә дәүләт контролен гамәлгә ашыручы орган 

1. Татарстан Республикасында этил спирты, алкогольле һәм спиртлы продукция җитештерүгә һәм аларның әйләнешенә дәүләт контролен гамәлгә ашыручы орган әлеге Кодексның 2.8 статьясында каралган административ хокук бозулар турындагы эшләрне карый. (2009 елның 22 октябрендәге 49-ТРЗ номерлы, 2011 елның 16 июнендәге 29-ТРЗ номерлы, 2013 елның 18 июнендәге 47-ТРЗ номерлы   Татарстан Республикасы законнары редакциясендә)
2. Административ хокук бозулар турындагы эшләрне әлеге статьяның 1 өлешендә күрсәтелгән орган исеменнән түбәндәгеләр карый:
1) этил спирты, алкогольле һәм спиртлы продукция җитештерүгә һәм аларның әйләнешенә дәүләт контролен гамәлгә ашыручы орган җитәкчесе, аның урынбасарлары; 

2) этил спирты, алкогольле һәм спиртлы продукция җитештерүгә һәм аларның әйләнешенә дәүләт контролен гамәлгә ашыручы территориаль органнар җитәкчеләре, аларның урынбасарлары. (2 өлеш 2013 елның 18 июнендәге 47-ТРЗ номерлы  Татарстан Республикасы Законы редакциясендә)
7.3 статья. Татарстан Республикасында дәүләт экологик күзәтчелеген гамәлгә ашыра торган органнар (статья 2013 елның 18 июнендәге 47-ТРЗ номерлы  Татарстан Республикасы Законы редакциясендә)
1. Татарстан Республикасында дәүләт экологик күзәтчелеген гамәлгә ашыра торган органнар әлеге Кодексның 3.1 статьясында каралган административ хокук бозулар турындагы эшләрне карый.

2. Әлеге статьяның 1 өлешендә күрсәтелгән органнар исеменнән административ хокук бозулар турындагы эшләрне түбәндәгеләр карый: 
1) Татарстан Республикасының әйләнә-тирә мохитне саклау өлкәсендәге баш дәүләт инспекторы, аның урынбасарлары;

2) Татарстан Республикасының әйләнә-тирә мохитне саклау өлкәсендәге өлкән дәүләт инспекторлары;

3) Татарстан Республикасының әйләнә-тирә мохитне саклау өлкәсендәге дәүләт инспекторлары.
(2 өлеш 2017 елның 27 апрелендәге 26-ТРЗ номерлы  Татарстан Республикасы Законы редакциясендә)
7.4 статья. Муниципаль берәмлекләрнең административ комиссияләре 

Муниципаль берәмлекләрнең административ комиссияләре әлеге Кодексның 2.6, 2.7, 3.2 – 3.6, 3.16, 3.17, 5.1, 5.2, 5.6 (шул муниципаль берәмлекләр территорияләрендә гамәлгә ашырыла торган муниципаль йөртүләргә кагылышлы) статьяларында каралган административ хокук бозулар турындагы эшләрне карыйлар. (2010 елның 5 июлендәге 54-ТРЗ номерлы, 2010 елның 30 июлендәге        61-ТРЗ номерлы, 2013 елның 25 февралендәге 14-ТРЗ номерлы, 2015 елның 4 мартындагы 7-ТРЗ номерлы, 2018 елның 19 мартындагы 14-ТРЗ номерлы  Татарстан Республикасы законнары редакциясендә)
7.5 статья. Үз көчен югалткан. – 2014 елның 24 июлендәге 71-ТРЗ номерлы Татарстан Республикасы Законы
7.6 статья. Пассажирлар йөртүне оештыру өлкәсендә контрольне гамәлгә ашыручы орган (2010 елның 5 июлендәге 54-ТРЗ номерлы Татарстан Республикасы Законы редакциясендә)
1. Пассажирлар йөртүне оештыру өлкәсендә контрольне гамәлгә ашыручы орган әлеге Кодексның 5.6 статьясында күрсәтелгән административ хокук бозулар (муниципальара пассажирлар йөртүләргә кагылышлы) турындагы эшләрне карый. (2013 елның 25 февралендәге 14-ТРЗ номерлы, 2013 елның 18 июнендәге 47-ТРЗ номерлы   Татарстан Республикасы законнары редакциясендә)
2. Административ хокук бозулар турындагы эшләрне әлеге статьяның 1 өлешендә күрсәтелгән орган исеменнән түбәндәгеләр карый:
Татарстан Республикасы транспорт һәм юллар хуҗалыгы министры, аның урынбасарлары. (2 өлеш 2013 елның 18 июнендәге 47-ТРЗ номерлы  Татарстан Республикасы Законы редакциясендә)
7.7 статья. Үз көчен югалткан. – 2013 елның 16 октябрендәге 79-ТРЗ номерлы Татарстан Республикасы Законы.
7.8 статья. Балигъ булмаганнар эшләре һәм аларның хокукларын яклау комиссияләре (статья 2010 елның 14 октябрендәге 65-ТРЗ номерлы  Татарстан Республикасы Законы белән кертелгән)
Балигъ булмаганнар эшләре һәм аларның хокукларын яклау комиссияләре әлеге Кодексның 3.11 статьясында каралган административ хокук бозулар турындагы эшләрне карыйлар. 
8 бүлек. Административ хокук бозулар турында беркетмәләр төзергә вәкаләтле вазыйфаи затлар
8.1 статья. Әлеге Кодекста каралган административ хокук бозулар турында беркетмәләр төзүгә вәкаләтле вазыйфаи затлар (статья 2013 елның 18 июнендәге 47-ТРЗ номерлы Татарстан Республикасы Законы редакциясендә; статья исеме 2014 елның 23 июлендәге 64-ТРЗ номерлы )
1. Әлеге Кодекста каралган административ хокук бозулар турында беркетмәләрне шушы Кодексның 7.2, 7.3, 7.6 статьялары нигезендә тиешле орган компетенциясе чикләрендә административ хокук бозулар турындагы эшләрне карауга вәкаләтле органнарның вазыйфаи затлары төзи. (1 өлеш 2014 елның 24 июлендәге 71-ТРЗ номерлы Татарстан Республикасы Законы редакциясендә)
2. Үз көчен югалткан. – 2016 елның 9 июлендәге 60-ТРЗ номерлы Татарстан Республикасы Законы
3. Әлеге Кодексның 2.1, 3.11 статьяларында каралган административ хокук бозулар турында беркетмәләрне (телләр турында Татарстан Республикасы законнарын гражданнарның хокукларын һәм ирекләрен бозуга яисә гражданнарның мәгариф өлкәсендә телгә караган хокукларын чикләүгә китергән бозуларга кагылышлы) түбәндәгеләр төзи: (1 өлеш 2016 елның 9 июлендәге 60-ТРЗ номерлы Татарстан Республикасы Законы редакциясендә)
1) Татарстан Республикасы мәгариф һәм фән министры, аның урынбасарлары; 

2) Татарстан Республикасы Мәгариф һәм фән министрлыгының структур бүлекчәләре җитәкчеләре.

4. Әлеге статьяның 1 өлешендә каралган очраклардан тыш, шушы Кодексның 5.1, 5.2, 5.6 статьяларында (муниципальара пассажир йөртүләргә кагылышлы), шулай ук 2.1 статьясында (юл күрсәткечләрен һәм башка күрсәткечләрне, билгеләмәләрне рәсмиләштергәндә һәм урнаштырганда телләр турында Татарстан Республикасы законнары таләпләрен үтәмәү өлешендә) каралган административ хокук бозулар турында беркетмәләрне Татарстан Республикасы Транспорт һәм юллар хуҗалыгы министрлыгының структур бүлекчәләре вазыйфаи затлары төзи.

5. Әлеге Кодексның 2.2, 2.6, 2.7 статьяларында каралган административ хокук бозулар турында беркетмәләрне түбәндәгеләр төзи:

1) Татарстан Республикасы юстиция министры, аның урынбасарлары;
2) Татарстан Республикасы Юстиция министрлыгының структур бүлекчәләре белгечләре.
6. Әлеге Кодексның 2.3 статьясында каралган административ хокук бозулар турында беркетмәләрне Татарстан Республикасында Кеше хокуклары буенча вәкаләтле вәкил (Татарстан Республикасында Кеше хокуклары буенча вәкаләтле вәкилнең эшчәнлегенә кагылышлы), Татарстан Республикасында Бала хокуклары буенча вәкаләтле вәкил (Татарстан Республикасында Бала хокуклары буенча вәкаләтле вәкилнең эшчәнлегенә кагылышлы), Татарстан Республикасы Президенты каршындагы Эшкуарлар хокукларын яклау буенча вәкаләтле вәкил (Татарстан Республикасы Президенты каршындагы Эшкуарлар хокукларын яклау буенча вәкаләтле вәкил эшчәнлегенә кагылышлы) төзи. (6 өлеш 2014 елның 14 маендагы  34-ТРЗ номерлы Татарстан Республикасы Законы редакциясендә)
7. Әлеге Кодексның 2.11, 3.8 статьяларында каралган административ хокук бозулар турында беркетмәләрне Татарстан Республикасы Дәүләт торак инспекциясенең вазыйфаи затлары төзи. (7 өлеш 2016 елның 9 июлендәге 60-ТРЗ номерлы Татарстан Республикасы Законы редакциясендә)
71. Әлеге Кодексның 2.15  статьясындагы 1 өлешендә каралган административ хокук бозулар турында беркетмәләрне Татарстан Республикасы Президенты Аппаратының вазыйфаи затлары төзи. (71 өлеш 2018 елның 7 ноябрендәге 87-ТРЗ номерлы Татарстан Республикасы Законы белән кертелгән)
8. Үз көчен югалткан. – 2017 елның 27 апрелендәге 26-ТРЗ номерлы Татарстан Республикасы Законы
9. Әлеге Кодексның 3.6 статьясында каралган административ хокук бозулар турында беркетмәләрне, Россия Федерациясенең һәм Татарстан Республикасының әйләнә-тирә мохитне саклау өлкәсендәге норматив хокукый актлары белән билгеләнгән вәкаләтләрне гамәлгә ашырганда, Татарстан Республикасы Экология һәм табигать байлыклары министрлыгының вазыйфаи затлары төзи.

10. Әлеге Кодексның 3.10 статьясында каралган административ хокук бозулар турында беркетмәләрне (вазыйфаи һәм юридик затларга карата) түбәндәгеләр төзи:

1) Татарстан Республикасы гражданнар оборонасы эшләре һәм гадәттән тыш хәлләр министры, аның урынбасарлары;

2) Татарстан Республикасы Гражданнар оборонасы эшләре һәм гадәттән тыш хәлләр министрлыгының структур бүлекчәләре һәм аның территориаль органнары белгечләре.

11. Әлеге Кодексның 3.13 статьясында каралган административ хокук бозулар турында беркетмәләрне Татарстан Республикасы Авыл хуҗалыгы һәм азык-төлек министрлыгының һәм аның территориаль органнарының вазыйфаи затлары төзи.
111. Әлеге Кодексның 3.14 статьясында каралган административ хокук бозулар турындагы беркетмәләрне Татарстан Республикасы Мәдәният министрлыгының вазыйфаи затлары төзи. (111 өлеш 2016 елның 9 июлендәге 60-ТРЗ номерлы Татарстан Республикасы Законы белән кертелгән)
112. Әлеге Кодексның 3.15 статьясында каралган административ хокук бозулар турындагы беркетмәләрне  Татарстан Республикасы Хезмәт, халыкны эш белән тәэмин итү һәм социаль яклау министрлыгының вазыйфаи затлары төзи. (112 өлеш 2016 елның 9 июлендәге 60-ТРЗ номерлы Татарстан Республикасы Законы белән кертелгән)
12. Әлеге Кодексның 4.3 статьясында каралган административ хокук бозулар турында беркетмәләрне Татарстан Республикасы Җир һәм мөлкәт мөнәсәбәтләре  министрлыгының вазыйфаи затлары төзи.

13. Үз көчен югалткан. – 2013 елның 16 октябрендәге 79-ТРЗ номерлы Татарстан Республикасы Законы.
131. Әлеге статьяның 5, 9 өлешләрендә каралган очраклардан тыш, шушы Кодексның 2.6, 3.2, 3.4, 3.6, 3.7, 4.4 статьяларында (җирлекләр милкендәге торак булмаган фонд объектларына карата) каралган административ хокук бозулар турында беркетмәләрне җирлекләр башлыклары, җирлекләрнең башкарма комитетлары җитәкчеләре, җирлекләрнең башкарма комитетлары җитәкчеләре урынбасарлары (секретарьлары), шулай ук вазыйфаи бурычларына муниципаль контрольне башкару керә торган җирлекләрнең башкарма комитетларының башка вазыйфаи затлары төзи. (131 өлеш 2014 елның 23 июлендәге 64-ТРЗ номерлы Татарстан Республикасы Законы белән кертелгән, 2016 елның 9 июлендәге 60-ТРЗ номерлы Татарстан Республикасы Законы редакциясендә )
14. Әлеге статьяның 1, 3 – 5, 7, 9, 111, 112, 131 өлешләрендә каралган очраклардан тыш, шушы Кодексның 2.6 – 2.8, 3.6, 3.8, 3.11, 3.14, 3.15, 5.1, 5.2, шулай ук 2.4, 2.5, 2.12 – 2.14 статьяларында, 2.15 статьяның 2 өлешендә, 3.2 – 3.5, 3.7, 3.10 (гражданнарга карата), 3.16, 3.17,  4.4, 5.6  статьяларында (тиешле муниципаль берәмлекләр территорияләрендә гамәлгә ашырыла торган муниципаль йөртүләргә карата) каралган административ хокук бозулар турында беркетмәләрне шәһәр округларының, муниципаль районнарның җирле үзидарә органнарының вазыйфаи затлары төзи. (14 өлеш 2013 елның 16 октябрендәге 79-ТРЗ номерлы, 2014 елның 23 июлендәге 64-ТРЗ номерлы, 2014 елның 24 июлендәге 71-ТРЗ номерлы, 2015 елның 4 мартындагы 7-ТРЗ номерлы, 2015 елның 25 апрелендәге 29-ТРЗ номерлы, 2016 елның 9 июлендәге 60-ТРЗ номерлы, 2017 елның 20 июлендәге 60-ТРЗ номерлы, 2018 елның 19 мартындагы 14-ТРЗ номерлы, 2018 елның 7 ноябрендәге  87-ТРЗ номерлы Татарстан Республикасы Законы редакциясендә)

15. Җирле үзидарә органнарының вазыйфаи затлары әлеге статьяның 131, 14 өлешләрендә каралган очракларда административ хокук бозулар турында беркетмәләрне җирле үзидарә органнары Россия Федерациясе яисә Татарстан Республикасы тарафыннан тапшырылган контроль (күзәтчелек) вәкаләтләрен гамәлгә ашырганда, шулай ук муниципаль контрольне гамәлгә ашырганда төзи. (15 өлеш 2014 елның 23 июлендәге 64-ТРЗ номерлы Татарстан Республикасы Законы редакциясендә)
16. Административ хокук бозулар турында беркетмәләр төзүгә әлеге статья нигезендә вәкаләтле вазыйфаи затлар исемлеге, бурычлары һәм функцияләренә ярашлы рәвештә, вәкаләтле органнар тарафыннан, шулай ук, тиешле дәүләт вәкаләтләре бирелгән очракта, шәһәр округларының, муниципаль районнарның җирле үзидарә органнары тарафыннан билгеләнә. (16 өлеш 2014 елның 23 июлендәге 64-ТРЗ номерлы Татарстан Республикасы Законы редакциясендә)
17. Вәкаләтләрнең бер өлешен башкаруны тапшыру турында федераль башкарма хакимиятнең эчке эшләр өлкәсендә дәүләт сәясәтен булдыру һәм гамәлгә ашыру, норматив-хокукый җайга салу функцияләрен башкаручы органы белән Татарстан Республикасы Министрлар Кабинеты арасында килешү төзелгән  очракта, әлеге Кодексның 3.8, 3.11, 3.14, 3.15 статьяларында каралган административ хокук бозулар турындагы беркетмәләрне эчке эшләр органнарының (полициянең) вазыйфаи затлары төзи. (17 өлеш 2016 елның 9 июлендәге 60-ТРЗ номерлы Татарстан Республикасы Законы белән кертелгән)

8.2 статья. Административ хокук бозулар турында Россия Федерациясе кодексында каралган административ хокук бозулар турында беркетмәләр төзүгә вәкаләтле вазыйфаи затлар (статья 2014 елның 23 июлендәге 64-ТРЗ номерлы Татарстан Республикасы Законы белән кертелгән; 2015 елның 29 декабрендәге 110-ТРЗ номерлы Татарстан Республикасы Законы редакциясендә)
1. Региональ дәүләт контролен (күзәтчелеген), дәүләт финанс контролен, шулай ук федераль дәүләт күзәтчелеге өлкәсендә тапшырылган вәкаләтләрне гамәлгә ашырганда Административ хокук бозулар турында Россия Федерациясе кодексының 19.4 статьясындагы 1 өлешендә, 19.41 статьясындагы 1 өлешендә,                                 19.5 статьясындагы 1 өлешендә, 19.7 статьясында каралган административ хокук бозулар турында беркетмәләрне Татарстан Республикасы дәүләт хакимияте башкарма органнары җитәкчеләре һәм аларның урынбасарлары, Татарстан Республикасы дәүләт хакимияте башкарма органнарының структур бүлекчәләре җитәкчеләре һәм белгечләре, Татарстан Республикасы дәүләт хакимияте башкарма органнарының территориаль органнары җитәкчеләре һәм белгечләре, шулай ук вазыйфаи бурычларына эшчәнлекнең тиешле өлкәсендә дәүләт контролен (күзәтчелеген), дәүләт финанс контролен гамәлгә ашыру керә торган башка вазыйфаи затлар төзи.

2. Муниципаль контрольне гамәлгә ашырганда Административ хокук бозулар турында Россия Федерациясе кодексының 19.4 статьясындагы 1 өлешендә, 19.41 статьясында, 19.5 статьясының 1 өлешендә, 19.7 статьясында каралган хокук бозулар турында беркетмәләрне  түбәндәгеләр төзи:

1) муниципаль  районнарда, шәһәр округларында – муниципаль районнарның, шәһәр округларының башкарма комитетлары җитәкчеләре, аларның беренче урынбасарлары, урынбасарлары, муниципаль районнарның, шәһәр округларының башкарма комитетларындагы структур бүлекчәләр җитәкчеләре, аларның урынбасарлары, шулай ук  муниципаль районнардагы, шәһәр округларындагы башкарма комитетларның үз вазыйфаларына муниципаль контрольне гамәлгә ашыру керә торган   башка вазыйфаи затлары;

2) җирлекләрдә – җирлекләр башлыклары, җирлекләрнең башкарма комитетлары  җитәкчеләре, җирлекләрдәге башкарма комитетлар җитәкчеләренең урынбасарлары (секретарьлар), шулай ук  җирлекләрдәге башкарма комитетларның үз вазыйфаларына муниципаль контрольне гамәлгә ашыру керә торган  башка вазыйфаи затлары.

3. Муниципаль берәмлекләрдә  муниципаль финанс контролен гамәлгә ашырганда Административ хокук бозулар турында Россия Федерациясе кодексының 5.21, 15.1, 15.11, 15.14 – 15.1516 статьяларында, 19.4 статьясындагы 1 өлешендә,  19.41  статьясында, 19.5 статьясындагы 20 өлешендә, 19.6 һәм 19.7 статьяларында каралган административ хокук бозулар турында беркетмәләрне муниципаль берәмлекләрдәге  контроль-хисап органнарының, башкарма комитетларның, финанс органнарының үз вазыйфаи бурычларына муниципаль финанс контролен гамәлгә ашыру керә торган  вазыйфаи затлары төзи.

8.3 статья. Беркетмә төземичә административ җәза билгеләү (статья 2015 елның 4 мартындагы 7-ТРЗ номерлы Татарстан Республикасы Законы белән кертелгән; 2018 елның 19 мартындагы 14-ТРЗ номерлы Татарстан Республикасы Законы редакциясендә)
Әлеге Кодексның 3.16, 3.17 статьяларында каралган административ хокук бозу турындагы эшләр, бу административ хокук бозулар фотога һәм кинога төшерү, видеога язу функцияләре булган автоматик режимда эшләүче махсус техник чаралар яисә фотога һәм кинога төшерү, видеога язу чаралары белән фиксацияләнгән очракта, Административ хокук бозулар турында Россия Федерациясе кодексының 28.6 статьясындагы 3 өлеше нигезендә беркетмә төзелмичә карала.
9 бүлек. Йомгаклау нигезләмәләре
9.1 статья. Татарстан Республикасының аерым законнарының үз көчләрен югалтуын тану
Әлеге Кодекс үз көченә кергәннән соң түбәндәге Татарстан Республикасы законнарын үз көчләрен югалткан дип танырга:

Административ хокук бозулар турында 2002 елның 26 декабрендәге 36-ТРЗ номерлы Татарстан Республикасы кодексы (Татарстан Дәүләт Советы Җыелма басмасы, 2002, №12 (II өлеш); 

“Административ хокук бозулар турында Татарстан Республикасы кодексын гамәлгә кертү хакында” 2002 елның 26 декабрендәге 37-ТРЗ номерлы Татарстан Республикасы Законы (Татарстан Дәүләт Советы Җыелма басмасы, 2002, №12 (II өлеш); 

“Административ хокук бозулар турында Татарстан Республикасы кодексына үзгәрешләр һәм өстәмәләр кертү хакында” 2004 елның 13 гыйнварындагы 2-ТРЗ номерлы Татарстан Республикасы Законы (Татарстан Республикасы Дәүләт Советы Җыелма басмасы, 2004, № 1); 

“Административ хокук бозулар турында Татарстан Республикасы кодексына үзгәрешләр һәм өстәмәләр кертү һәм “Административ хокук бозулар турында Татарстан Республикасы кодексын гамәлгә кертү хакында” Татарстан Республикасы Законының 5 статьясына үзгәреш кертү турында” 2005 елның 19 февралендәге       53-ТРЗ номерлы Татарстан Республикасы Законы (Татарстан Дәүләт Советы Җыелма басмасы, 2005, № 2); 
“Административ хокук бозулар турында Татарстан Республикасы кодексына өстәмәләр кертү хакында” 2005 елның 27 июнендәге 79-ТРЗ номерлы Татарстан Республикасы Законы (Татарстан Дәүләт Советы Җыелма басмасы, 2005, № 6 (II өлеш); 
“Административ хокук бозулар турында Татарстан Республикасы кодексының 11.1, 11.2 статьяларына үзгәрешләр кертү хакында” 2005 елның 6 октябрендәге     97-ТРЗ номерлы Татарстан Республикасы Законы (Татарстан Дәүләт Советы Җыелма басмасы, 2005, № 10 (I өлеш);

“Административ хокук бозулар турында Татарстан Республикасы кодексының 5.24 статьясына үзгәреш кертү хакында” 2005 елның 11 октябрендәге 100-ТРЗ номерлы Татарстан Республикасы Законы (Татарстан Дәүләт Советы Җыелма басмасы, 2005, № 10 (I өлеш);

“Административ хокук бозулар турында Татарстан Республикасы кодексының 5.28, 8.1 статьяларына үзгәрешләр кертү хакында” 2005 елның 7 декабрендәге     117-ТРЗ номерлы Татарстан Республикасы Законы (Татарстан Дәүләт Советы Җыелма басмасы, 2005, № 12 (I өлеш);

“Татарстан Республикасының аерым закон актларының (закон актлары нигезләмәләренең) үз көчләрен югалтуын тану һәм Татарстан Республикасының аерым закон актларына үзгәрешләр кертү турында” 2005 елның 12 декабрендәге 120-ТРЗ номерлы Татарстан Республикасы Законының 1 статьясындагы 9 пункты (Татарстан Дәүләт Советы Җыелма басмасы, 2005, № 12 (I өлеш);

“Административ хокук бозулар турында Татарстан Республикасы кодексына үзгәрешләр кертү хакында” 2005 елның 30 декабрендәге 145-ТРЗ номерлы Татарстан Республикасы Законы (Татарстан Дәүләт Советы Җыелма басмасы, 2005, № 12 (IV өлеш); 
“Административ хокук бозулар турында Татарстан Республикасы кодексына үзгәрешләр кертү хакында” 2006 елның 16 гыйнварындагы 2-ТРЗ номерлы Татарстан Республикасы Законы (Татарстан Дәүләт Советы Җыелма басмасы, 2006, № 1); 
“Административ хокук бозулар турында Татарстан Республикасы кодексына үзгәрешләр кертү хакында” 2006 елның 14 июнендәге 36-ТРЗ номерлы Татарстан Республикасы Законы (Ватаным Татарстан, 2006, 16 июнь). 
9.2 статья. Әлеге Кодексның үз көченә керүе 

Әлеге Кодекс рәсми басылып чыкканнан соң 10 көн узгач үз көченә керә.

Татарстан Республикасы 

Президенты








       М.Ш.Шәймиев

Казан, Кремль
2006 елның 19 декабре

№ 80-ТРЗ

( ТР Конституция судының 2009 елның 10 июнендәге 35-П номерлы карары белән әлеге кодексның 3.8 статьясы Татарстан Республикасы Конституциясенә туры килә дип танылды


� ТР Конституция судының 2011 елның 27 гыйнварындагы 41-П номерлы карары белән әлеге кодексның 5.6 статьясы Татарстан Республикасы Конституциясенә туры килә дип танылды








